
उपरोक्त तालिका में वर्णों के रुद्रों के जिन नामों का उल्लेख है, लगभग वैसा ही वर्णन प्रपञ्चसार तन्त्र तृतीय पटल में भी मिलता है। उपरोक्त तालिका का संक्षिप्तीकरण इस प्रकार किया जा सकता है कि सारे स्वरों का न्यास तो शिरोभाग में कर दिया गया है, क वर्ग का न्यास दक्षिण भुजा में, च वर्ग का वाम भुजा में, ट वर्ग का दक्षिण पाद में, त वर्ग का वाम पाद में, प वर्ग का आमाशय आदि मध्य भाग में और य, र, ल आदि अन्तस्थ व ऊष्माण वर्णों का सप्त धातुओं में। डा. वसन्त दत्तात्रेय लाड की पुस्तक Secrets of the Pulse (मोतीलाल बनारसीदास, दिल्ली, १९९६) में उल्लेख है कि हमारी देह में तीन पट या डायफ्राम हैं। पहला पट हृदय स्थान पर जिसके द्वारा भुजाओं का नियन्त्रण होता है। दूसरा पट आमाशय में है। तीसरा पट नितम्ब स्थान पर है जिसके द्वारा पदों का नियन्त्रण होता है। अतः यह कहा जा सकता है कि वर्णों का न्यास हाथ-पैर में करके दो पटों पर नियन्त्रण कर लिया गया है। तीसरे मध्य पट पर प, फ आदि वर्णों का न्यास अलग से किया गया है। यह उल्लेखनीय है कि इन न्यासों में हाथ-पैर की अंगुलियों पर अनुनासिक वर्णों ङ, ञ, ण, न का ही न्यास किया गया है। हाथों-पैरों के मूलों पर वर्णमाला के वर्गों के आरम्भिक वर्णों क, च, ट, त का ही न्यास किया गया है।
उपरोक्त तालिका में यकारादि व्यापक वर्णों का न्यास देह की सप्त धातुओं त्वक्, रक्त, मांस, मेद?, अस्थि, मज्जा व शुक्र पर किया गया है। य, र, ल, व वर्णों की संज्ञा अन्तःस्थ है जबकि श, ष, स की ऊष्माण। यदि अन्तःस्थ वर्णों का न्यास त्वक्, रक्त, मांस व मेद पर किया जाता है तो इसका अर्थ होगा कि त्वक्, रक्त आदि की सामान्य प्रकृति ऊष्मा जनन की है जिसे रूपान्तरित करके अन्तःस्थ बनाना है। इसके विपरीत, अस्थि, मज्जा व शुक्र सामान्य स्थिति में अन्तःस्थ प्रकार के होते हैं जिन्हें रूपान्तरित करके ऊष्मा जनन करने वाले बनाना है।
मन्त्र और मातृकाओं का रहस्य पुस्तक में पृष्ठ १७३ पर परात्रिंशिका को उद्धृत करते हुए व्यञ्जनों का विभाजन निम्नलिखित प्रकार से किया गया है : 
	क वर्ग(क, ख, ग, घ, ङ)
	पञ्चमहाभूत(पृथिवी, जल, अग्नि, वायु, आकाश)

	च वर्ग(च, छ, ज, झ, ञ)
	पञ्च तन्मात्राएं(शब्द, स्पर्श, रूप, रस, गन्ध) 

	ट वर्ग(ट, ठ, ड, ढ, ण)
	पञ्च कर्मेन्द्रिय(पाद, - - -

	त वर्ग(त, थ, द, ध, न)
	पञ्च ज्ञानेन्द्रिय(घ्राण, 

	प वर्ग(प, फ, ब, भ, म)
	मन, अहङ्कार, बुद्धि, प्रकृति, पुरुष

	अन्तस्थ वर्ग(य, र, ल, व)
	राग, विद्या, कला, माया

	ऊष्माण व विसर्ग(श, ष, स, ह)
	महामाया, शुद्धविद्या, ईश्वर, सदाशिव

	क्ष
	शक्ति

	स्वरवर्ण
	शिव


उपरोक्त तालिका में क्ष वर्ण का शक्ति के रूप में नामोल्लेख है। शक्ति का कार्य शिव का उपयोग करना, उसका क्षय करना है। क्ष वर्ण के विषय में कहा गया है कि यह क् तथा ष(मूर्द्धन्य) का योग है। यदि वर्णक्रम पर ध्यान दें तो शक्/शक्ति का उल्टा क्श बनता है।
 लक्ष्मीनारायण संहिता २.१६० में भी उपरोक्त वर्गीकरण कुछ अन्तर से दिया गया है। वहां ट वर्ग को पञ्च ज्ञानेन्द्रिय और त वर्ग को पञ्च कर्मेन्द्रिय कहा गया है। इसके अतिरिक्त, लक्ष्मीनारायण संहिता के वर्णन में कुछ अन्य विशेषताएं हैं जिनका उल्लेख यहां नहीं किया जा रहा है।
अग्निपुराण ९२.२३ में प्रतिमा प्रतिष्ठा हेतु भूमि में शल्यज्ञान करने का वर्णन है। कहा गया है कि वर्णमातृका को आठ वर्गों में विभाजित कर ले और उसे भूमि पर लिख ले। पूर्व से लेकर ईशानकोण तक के शल्य का ज्ञान वर्गों द्वारा करे। पूर्व में अवर्ग द्वारा लौह का निर्देश करे, दक्षिण में च वर्ग द्वारा भस्म का, नैर्ऋत दिशा में ट वर्ग द्वारा अस्थि का, पश्चिम दिशा में त वर्ग द्वारा इष्टका का, वायव्य दिशा में प वर्ग द्वारा कपाल का, उत्तर दिशा में य वर्ग द्वारा शवकीटादि का, ईशान कोण में श वर्ग द्वारा लोह का, ह वर्ग द्वारा रजत का।

इस प्रकार पूरी वर्णमाला को ८ या ९ वर्गों में विभाजित कर दिया गया है। इस विभाजन को समझने के लिए अष्टसखी शब्द पर टिप्पणी पूर्वपठनीय है। आग्नेय कोण में क वर्ग की स्थिति है। क वर्ग के वर्णों के द्वारा पांच भूतों का निर्देश किया जाता है। शल्य ज्ञान में क वर्ग द्वारा अंगारों का निर्देश किया गया है। ऋग्वेद १०.३४.९ तथा शतपथ ब्राह्मण ५.३.१.१० में अक्षों/पांसों की पराकाष्ठा को दिव्य अङ्गारों की संज्ञा दी गई है जो शीतल होते हुए भी हृदय को जला देते हैं। अग्नि जिसे जलाता है, वह अंगारा बनता है। जिस शरीर में आत्मा का वास होता है, उसे आत्मा तप में जला कर अंगारा बना देता है। आत्मज्ञानी का शरीर, उसका व्यक्तित्व आभा-प्रभामय हो उठता है(- डा. अभयदेव शर्मा, वेद सविता, वर्ष३३/१, फरवरी २०१३, पृष्ठ१८)। उपरोक्त संदर्भों के आधार पर यह कहा जा सकता है कि क वर्ग के वर्ण उस स्थिति का प्रतिनिधित्व करते हैं जब चेतना का विस्तार पांच महाभूतों की चेतना की भांति सीमित है, वह अक्ष/पांसे हैं जिनके द्वारा संसार में जुआ खेला जाता है, वह अश्व नहीं बने हैं जो विस्तीर्ण चेतना की स्थिति है। इसका अर्थ यह भी लिया जा सकता है कि पांच महाभूतों का शान्त स्थिति में होना अपेक्षित है। यदि वह दाहक स्थिति में होंगे तो शल्य कहलाएंगे। अष्टसखी शब्द की टिप्पणी में आग्नेयी दिशा में शैब्या सखी की स्थिति का, श्रद्धा-अश्रद्धा आदि का उल्लेख है। पुराण कथाओं में शैब्या अपने कुष्ठी पति को ढोती फिरती है। डा. फतहसिंह कुष्ठ की निरुक्ति इस प्रकार करते हैं कि कु – दुर्गम, ष्ठ – स्थित, वह अंगुष्ठ पुरुष जो दुर्गम स्थान में स्थित है, उसका प्रभाव बाहर प्रकट नहीं हुआ है। और जब उसका प्रभाव बाहर प्रकट होता है, वह अपने पाद से शूली को हिला देता है तो कष्ट ही पहुंचता है। यह व्याख्या क वर्ग के पञ्चमहाभूतात्मक होने का समर्थन करती है। पांच महाभूतों में भी तो चेतना पुरुष कहीं दुर्गम स्थान में छिपा रहता है। श्रद्धा – अश्रद्धा की स्थिति में कहा गया है कि इस समय बुद्धि धुंधली होती है, वह किसी कार्य को करने का निर्णय नहीं ले पाती। अग्नि पुराण व नारद पुराणों में क, ख, ग, घ, ङ वर्णों के रुद्रों के रूप में क्रोधीश, चण्डीश, पञ्चान्तक/पञ्चात्मक?, शिखी/शिरोत्तम/शिवोत्तम, एकपाद/एकरुद्र आदि नाम आए हैं। क्रोध की स्थिति तभी होती है जब चेतना अक्ष प्रकार की होती है, व्यापक नहीं। चण्ड शब्द चन्द्र का एकांगी रूप है। 
दक्षिण दिशा में च वर्ग द्वारा भस्म शल्य का निर्देश है। दक्षिण दिशा दक्षता प्राप्ति की दिशा है। दक्षता प्राप्ति तभी हो सकती है जब पहले पापों का नाश हो। ऐसा प्रतीत होता है कि भस्म शल्य द्वारा पापों के नाश की स्थिति की ओर इंगित किया गया है। लेकिन एक साधक को भस्म तक ही सीमित नहीं रहना है, अपितु उससे आगे चलकर दक्षता भी प्राप्त करनी है। आधुनिक विज्ञान के अनुसार दक्षता का अर्थ है किसी कार्य का निष्पादन इस प्रकार करना कि एक प्रकार की ऊर्जा दूसरे प्रकार की ऊर्जा में इस प्रकार रूपान्तरित हो जाए कि ऊर्जा व्यर्थ न हो। उदाहरण के लिए, यदि विद्युत रूपी ऊर्जा का उपयोग गाडी, मोटर चलाने के लिए करना है तो ऊष्मा जनन आदि के रूप में विद्युत का व्यर्थ व्यय नहीं होना चाहिए। च वर्ग द्वारा शब्द, स्पर्श, रूप, रस व गन्ध नामक पांच तन्मात्राओँ का संज्ञान लिया जाता है। तन्मात्राओं के विषय में कहा जाता है कि यह महाभूतों का सूक्ष्म रूप, सार रूप हैं। दक्षिण दिशा में भस्म का शल्य के रूप में संज्ञान लेने का यह अर्थ भी हो सकता है कि इस दिशा में निर्विकल्प समाधि अपेक्षित नहीं है, अपितु समाधि से व्युत्थान स्थिति में आकर संज्ञान की क्रमिक स्थितियों को प्राप्त करना अपेक्षित है। अष्टसखी के संदर्भ में दक्षिण दिशा में पद्मा सखी की स्थिति का उल्लेख है। पद्मा का सामान्य अर्थ तो पद्म/कमल वाली होता है, लेकिन रहस्य के रूप में इसे पद देने वाली माना जा सकता है। जब सूर्य उदित होता है तो सारे प्राणियों को पाद प्राप्त हो जाते हैं, सब चलने लगते हैं। अग्नि पुराण व नारद पुराण में च वर्ग के रुद्रों के रूप में कूर्म, त्रिनेत्र/एकनेत्र, चतुरानन/चतुर्वक्त्र, अजेश, सर्वेश/शर्वेश का उल्लेख है। कूर्म की शक्ति का नाम कमठी/कर्मठी है। कूर्म की सामान्य निरुक्ति है – करोति इति कूर्म। लेकिन इस निरुक्ति का महत्त्व इस तथ्य से स्पष्ट हो जाता है कि क्रियाशक्ति का विकास तभी हो पाता है जब चेतना उदित हो जाती है। सूर्य/चेतना के उदय की प्रथम अवस्था अज कहलाती है, आगे की अवस्थाएं अवि, गौ, अश्व, पुरुष कहलाती हैं। त्रिनेत्र/एकनेत्र को सूर्य के सीमित उदय के रूप में माना जा सकता है। सर्व/शर्व को शव का क्रियात्मक रूप माना जा सकता है।  
नैर्ऋत दिशा में ट वर्ग द्वारा अस्थि शल्य का निर्देश है। ट वर्ग को कर्मेन्द्रिय का प्रतीक कहा गया है। अस्थि/अस्ति द्वारा कर्मेन्द्रिय से रहित स्थिति का बोध होता प्रतीत होता है। अस्थि शब्द को समझने के लिए अस्थि शब्द पर टिप्पणी द्रष्टव्य है। सरस्वतीरहस्योपनिषद में (समाधि से व्युत्थान?) की क्रमिक स्थितियों को अस्ति, भाति, प्रिय, नाम व रूप संज्ञाएं दी गई हैं। स्वयं अस्थि/अस्ति को विस्तीर्ण चेतना की स्थिति कहा जा सकता है। अतः यह कहा जा सकता है कि अस्थि रूपी शल्य का रूपान्तरण तब होगा जब बीज रूप में विद्यमान कोई विचार, संस्कार नाम-रूप की  स्थिति तक विकसित हो जाएगा। जैसा कि अष्टसखी शब्द की टिप्पणी में कहा जा चुका है, अथर्ववेद १५.२.१६ में नैर्ऋत दिशा में उषा पुंश्चली की स्थिति कही गई है जिसका विज्ञान मन्त्र कहा गया है। नैर्ऋत दिशा अवचेतन मन की दिशा है। जब संस्कार अवचेतन से बाहर निकल कर प्रकट हो जाएंगे तो वह मन्त्र कहलाएंगे। मन्त्र से तात्पर्य है कि जो पहले केवल शकुन थे, अब वह बृहत् रूप धारण करके मन्त्र बन गए हैं। पुराणों में उषा को अनिरुद्ध की पत्नी कहा गया है। अनिरुद्ध अर्थात् निर्विकल्प समाधि की स्थिति जिसमें चेतना कहीं रुद्ध नहीं होती। अथवा साधक की वह स्थिति जहां उसे अपने किसी आवेग पर नियन्त्रण करने की आवश्यकता नहीं है, सब कुछ नैसर्गिक रूप में हो जाता है। अष्टसखियों के संदर्भ में नैर्ऋत कोण में भद्रा गोपी की स्थिति कही गई है। भद्र से तात्पर्य है कि हमारे जीवन में जो भी घटना रौद्रता उत्पन्न करती है, जैसे भूख, प्यास आदि, उनको भद्र स्थिति में रूपान्तरित करना है(क्षुत्पिपासामलां ज्येष्ठां अलक्ष्मीं नाशयाम्यहम् – श्रीसूक्त)। अस्थि का एक भौतिक पक्ष यह है कि अस्थि स्वयं में निर्जीव है, उसमें प्राण नहीं हैं। प्राणों द्वारा, अग्नि द्वारा अमेध्य अस्थि को मेध्य बनाते हैं। मेध्य बनाने पर क्या होगा, इस विषय में अथर्ववेद ११.१०.२९ मन्त्र का कहना है कि अस्थि को समिधा काष्ठ बनाने पर आठ आपः या जलों का अवतरण होता है। अस्थि के अन्दर मज्जा होती है और बाहर मांस। मांस भक्ति का, साम का प्रतीक है। ट वर्ग के रुद्रों के रूप में सोमेश लाङ्गलेश, दारुकेश, अर्द्धनारीश्वर व उमाकान्त का उल्लेख है जिनकी व्याख्या अपेक्षित है। 
पश्चिम दिशा में तवर्ग द्वारा इष्टका शल्य का निर्देश है। पश्चिम दिशा वरुण की, पापनाश की, अपान की, सत्यानृत विवेक की दिशा है। तवर्ग द्वारा ज्ञानेन्द्रियों का संज्ञान लिया जाता है। इष्टका से प्रतीत होता है कि यह ज्ञान से रहित इच्छा शक्ति को इंगित करता है। इष्टका शब्द को इष्टापूर्त के आधार पर भी समझने का प्रयत्न किया जा सकता है जिसके लिए इष्टापूर्त शब्द पर टिप्पणी द्रष्टव्य है। वेद के सायण भाष्य में इष्ट से श्रौत व पूर्त से स्मार्त्त अर्थ लिया गया है। आप्टे के संस्कृत कोश के अनुसार साधना के फलस्वरूप श्रुत ज्ञान की प्राप्ति होना, ऐसा ज्ञान जिसका जीवात्मा को पहले कोई अनुभव नहीं था, श्रौत कहलाता है। इसके विपरीत, ऐसे ज्ञान की स्मृति को, संस्कार को जाग्रत करना जिसका अनुभव जीवात्मा कभी कर चुका है, स्मार्त्त कहलाता है। इष्ट ज्ञान की प्राप्ति के लिए अग्नि को देवयान अर्थात् देवों का रथ बनाना होता है, उसे सुपर्ण बनाना होता है।कहा गया है कि जो साधक अपनी अग्नि को सूर्य का रूप देकर संवत्सर में एकाकार हो जाता है, वह उत्तरायण पथ से यात्रा करता है, जबकि वह साधक जो इष्टापूर्तों से ही संतुष्ट होकर रह जाता है, वह दक्षिणायन मार्ग से  यात्रा करता है। त वर्ग के रुद्रो के रूप में आषाढी, दण्डी, अत्रि/अद्रि, मीन व मेष का उल्लेख है। आषाढ का साधारण अर्थ है अखाडा, रण का क्षेत्र। हमारी देह में प्राण और अपान का अखाडा चलता रहता है। दण्ड का अर्थ ऊर्ध्वमुखी साधना प्रतीत होता है। अत्रि का अर्थ इच्छा, ज्ञान व क्रिया का एकीकरण प्रतीत होता है। मीन की विशेषता उसकी अक्षियों की चंचलता समाप्ति में है। मेष की व्याख्या डा. फतहसिंह समाधि के संदर्भ में निमेष-उन्मेष से करते हैं – समाधि की ओर प्रस्थान व व्युत्थान।
वायव्य दिशा में पवर्ग द्वारा कपाल शल्य का निर्देश है। पवर्ग द्वारा अहंकार, मन, बुद्धि आदि का संज्ञान लिया जाता है। स्पष्ट है कि जब अहंकार, मन, बुद्धि आदि का विकास नहीं होगा तो वह कपाल कहलाएगा। अथर्ववेद में इस दिशा में इरा पुंश्चली की स्थिति कही गई है जिसका विज्ञान “हस” है। अह और रात्रि परिष्कन्द हैं। इरा से तात्पर्य होता है पृथिवी पर उत्पन्न होने वाली ओषधि-वनस्पतियों से। हस्ती इस इरा का विशेषज्ञ माना जाता है, अतः उसे ऐरावत कहते हैं। पुराणों में तो इरा हस्तियों की माता है। वेदों में इरा के अन्य रूप इळा और इला हैं। सोमयाग में इळा के प्रतीक रूप में दक्षिण भारतीय इडली व्यञ्जन बनाया जाता है जिसका सेवन यज्ञ के सबसे अन्त में किया जा सकता है। कहा गया है कि इळा पाकयज्ञिया है, अर्थात् उसको यज्ञ के द्वारा पकाना है। पकने के पश्चात् ही उसका सेवन किया जा सकता है। इरा के विज्ञान के रूप में “हस” शब्द का उल्लेख है। सामवेद के गायन में दो शब्द आते हैं – अस और हस। संभवतः अस अन्तर्मुखी स्थिति है और हस बहिर्मुखी। अथवा हस हंस से, नीर-क्षीर विवेक से सम्बन्धित हो सकता है। लेकिन हस के संदर्भ में यह तर्क संतोषजनक नहीं हैं। संभावना यह है कि हस का परोक्ष रूप “घस” है। घस शब्द का प्रयोग खाने के लिए होता है। इसी धातु से घास बना है। यदि वेद में इरा/इळा के भक्षण का निषेध है तो फिर उसका विज्ञान यही हो सकता है कि उसका भक्षण किस प्रकार किया जाए। भौतिक पृथिवी की जो इरा है, उसका सेवन हम अपने भोजन के रूप में कर ही रहे हैं। लेकिन वेद का संदेश है कि पहले उसको पाकयज्ञिया बनाओ, तब भक्षण करना। इ़डा को पाकयज्ञिया बनाने से क्या तात्पर्य हो सकता है, इसको इस तथ्य से समझ सकते हैं कि वायव्य दिशा की विशेषता क्या है। जैसा कि वायु शब्द की टिप्पणी में स्पष्ट किया जा चुका है, वायु एक ऐसी स्थिति है जहां जड पदार्थ के कारण गुरुत्वाकर्षण लगभग समाप्त हो जाता है। यही कारण है कि वायु का प्रवाह मुक्त रूप से होता रहता है। यदि गुरुत्वाकर्षण विद्यमान रहता है तो वनस्पति जगत गुरुत्वाकर्षण की विपरीत दिशा में वृद्धि करने के लिए प्रतिक्रिया काष्ठ का निर्माण करता है और इस कार्य में ही उसकी अधिकांश ऊर्जा का व्यय हो जाता है। ऊर्जा की चरम परिणति – पयः को सुरक्षित रखने के लिए यह आवश्यक है कि उसे गुरुत्वाकर्षण से बचाया जाए। यही कारण है कि वनस्पतियां अपने बीज के चारों ओर काष्ठ का आवरण बनाती हैं जो प्रतिक्रिया काष्ठ का ही रूप है। इस आधार पर यह विचार किया जा सकता है कि जब वनस्पति जगत को गुरुत्वाकर्षण शक्ति जैसी किसी शक्ति का सामना करना नहीं पडेगा तो उसके पयः का और बीज का स्वरूप क्या होगा। वही इरा पाकयज्ञिया कहलाने योग्य होगी। श्रीसूक्त में इस दिशा में पृथिवी की गन्ध को प्रमुखता दी गई है(गन्धद्वारां दुराधर्षां नित्यपुष्टां करीषिणीम्। ईश्वरीं सर्वभूतानां तामिहोपह्वये श्रियम्॥)। इरा, पृथिवी की गन्ध आदि कथन यह संकेत करते हैं कि किसी प्रकार से जड भूतों से सूक्ष्म भूत प्रकट करने हैं, जड से चेतन भूत उत्पन्न करने हैं। वही पृथिवी आदि तत्त्वों की गन्ध है। करीषिणी शब्द के संदर्भ में, करीष सूखे गोबर को कहते हैं जिसे जलाने के काम में लिया जाता है। विष्णुधर्मोत्तर पुराण में करीषिणी को घर्म/धर्म? की पत्नी कहा गया है। यदि करीषिणी को धर्म के बदले घर्म की पत्नी माना जाए तो अधिक उपयुक्त प्रतीत होता है। घर्म शरीर के परितः प्रकट हुई गर्मी को कहते हैं। महापुरुषों के चित्रों के मुख के परितः एक आभामण्डल दिखाया जाता है। वह भी घर्म का रूप है। इस घर्म का मूल करीषिणी को कहा गया है। जब वायव्य दिशा में श्यामला गोपी या रङ्गदेवी गोपी की स्थिति कही जाती है तो साधना के स्तर पर उससे यही तात्पर्य निकाला जा सकता है कि अब साधक की देह का आभामण्डल श्याम, काला नहीं रह गया है, अब वह रङ्ग वाला है। यदि भौतिक पृथिवी के लिए उसकी ओषधि-वनस्पतियां इरा हैं तो साधक की पृथिवी के लिए उसका आभामण्डल इरा है। यह उल्लेखनीय है कि प वर्ग का न्यास आमाशय और उसके परितः किया जाता है। और यह भी उल्लेखनीय है कि वर्णमातृका की जो व्याख्या प्रत्यक्ष-अप्रत्यक्ष रूप में विद्यमान है, वह वही है जिसका अनुभव बुद्ध पुरुषों ने किया है। 
उत्तर दिशा में यवर्ग द्वारा शवकीटादि शल्य का निर्देश है। यवर्ग बाहर जा रही ऊर्जा को अन्तर्मुखी बनाने हेतु, अन्तःस्थ बनाने हेतु, आत्मा का बल बनाने हेतु है। यदि बहिर्मुखी ऊर्जा को अन्तर्मुखी न किया जा सके तो उस स्थिति को शव कहा गया प्रतीत होता है। पुराणों में एक कथा आती है कि किसी ने संवर्त्त से अपना यज्ञ कराना चाहा और संवर्त्त की पहिचान यह बताई कि जो शव को देखकर वापस लौट जाए, वह संवर्त्त है। पुराणों में उत्तर दिशा में धन्या/श्रीमती सखी की स्थिति कही गई है जबकि वृन्दावन की परम्परा में अनुमान है कि उत्तर दिशा में चम्पकलता का स्थिति है। अथर्ववेद १५.२.२६ में उत्तर दिशा में सोम व सप्तर्षियों की स्थिति का उल्लेख है। जब पुराणों में उत्तर दिशा में धन्या सखी की स्थिति कही जाती है तो धन्या से तात्पर्य है वह प्रकृति जिसे ऋणात्मक से धनात्मक बनाना सम्भव है। आधुनिक विज्ञान के अनुसार तो सारी प्रकृति ऋणात्मकता की ओर ही अग्रसर हो रही है, उसे धनात्मकता की ओर ले जाने का कोई उपाय नहीं है। लेकिन वैदिक व पौराणिक साहित्य धनात्मकता की ओर अग्रसर होने की संभावना प्रस्तुत कर रहा है। हरिवंश पुराण २.११० में आख्यान आता है कि नारद जी सबसे पहले कूर्म को कहते हैं कि तू धन्य है। कूर्म कहता है कि धन्य तो गंगा है जिसमें मेरे जैसे अगणित प्राणी हैं। गंगा कहती है कि धन्य तो समुद्र है जिसमें मेरे जैसी कितनी नदियां समा जाती हैं। समुद्र कहता है कि धन्य तो पृथिवी है जिस पर मैं स्थित हूं और न जाने कितने जीव स्थित हैं। पृथिवी ने कहा कि पर्वत धन्य हैं जो काञ्चन और रत्नों को धारण करते हैं। पर्वतों ने कहा कि प्रजापति धन्य हैं। प्रजापति ने कहा कि वेद धन्य हैं। वेदों ने कहा कि यज्ञ धन्य हैं जो हमें धारण करते हैं। यज्ञों ने कहा कि विष्णु धन्य हैं। विष्णु ने कहा कि मैं दक्षिणाओं सहित धन्य हूं। विष्णु द्वारा धन्यता में दक्षिणा को जोडना यह संकेत देता है कि दक्षता प्राप्ति धन्यता के लिए आवश्यक है और दक्षता प्राप्ति की दिशा उत्तर दिशा नहीं, अपितु दक्षिण दिशा है। अतः उत्तर और दक्षिण दोनों दिशाएं मिलकर तब धन्यता की ओर ले जाएंगी। सोमयाग में भी ऐसा होता है कि सामान्य रूप से जो कार्य दक्षिण दिशा में किया जाता है, साधना की उच्चतर स्थिति में वह उत्तर दिशा में स्थान्तरित कर दिया जाता है(आग्नीध्र ऋत्विज)। पुराणों में धन्या पितरों की कन्या है जो तप से सीरध्वज जनक की पत्नी बनकर सीता को पुत्री रूप में प्राप्त करती है। इतनी सूचना हमें धन्या शब्द से प्राप्त हो जाती है। यदि वृन्दावन की चम्पकलता सखी पुराणों की धन्या सखी के तुल्य है तो चम्पक शब्द से हमें और सूचनाएं प्राप्त होनी चाहिएं। पुराणों में अङ्ग देश व चम्पा नगरी पर्यायवाची शब्द हैं। महाभारत वनपर्व ११३ तथा वाल्मीकि रामायण में चम्पा नगरी के राजा लोमपाद का आख्यान है जिनके राज्य में वर्षा नहीं हो रही थी। वर्षा कराने के लिए उन्होंने तपस्वी ऋष्यशृङ्ग को अपने राज्य में आकृष्ट किया और फिर अपनी पुत्री शान्ता का विवाह ऋष्यशृङ्ग से कर दिया। यहां शान्ता का पूर्व रूप क्षान्ता है। चम्पक या चम्पा शब्द चपि धातु से बना है और चपि धातु का अर्थ क्षान्त किया गया है। जब वर्षा नहीं होगी तो क्षान्त स्थिति, क्लान्त स्थिति, घबराने की स्थिति ही उत्पन्न होगी। जब ऋष्यशृङ्ग रूपी विज्ञानमय कोश की शक्ति से सम्पर्क स्थापित हो जाएगा तो क्षान्त स्थिति शान्त स्थिति में रूपान्तरित हो जाएगी। शब्दकल्पद्रुम शब्दकोश में चम्पक शब्द के संदर्भ में सांख्यशास्त्र की सिद्धि विशेष के रूप में चम्पक को उद्धृत किया गया है और कहा गया है कि न्याय द्वारा स्वयं परीक्षित अर्थ भी तब तक श्रद्धा योग्य नहीं बनता है जब तक गुरुशिष्य ब्रह्मचारियों सहित संवाद न हो जाए। अतः सुहृदों के साथ, गुरुशिष्य व ब्रह्मचारियों के साथ संवादों की प्राप्ति चतुर्थी सिद्धि चम्पक है। डा. फतहसिंह कहा करते थे कि गुरु विज्ञानमय कोश है, शिष्य मनोमय कोश है। महाभारत आदि में उल्लेख आता है कि चम्पा नगरी के राजा अधिरथ सूत ने गङ्गा से एक मञ्जूषा प्राप्त की जिसमें सूर्य का अंश कर्ण था। अधिरथ सूत व उसकी पत्नी राधा ने कर्ण को पुत्र रूप में पाला और कर्ण चम्पा नगरी का राजा बना। इस आख्यान में यह उल्लेखनीय है कि कर्ण आदित्य का अंश है जबकि उत्तर दिशा सोम की दिशा है। अन्य आख्यान में राजा वेन अङ्ग देश का राजा था। ऋषियों ने वेन को मार कर उसकी देह का मन्थन करके विष्णु के अवतार पृथु को उत्पन्न किया। वेन शब्द की टिप्पणी में वेन को वेर्न, पक्षी के सदृश कहा गया है। वेन से उत्पन्न पृथु सोम का, विष्णु का अंश है। गर्ग संहिता में एक कथा आती है कि अनिरुद्ध ने चम्पा नगरी पर विजय प्राप्त करने के लिए आक्रमण किया तो चम्पा नगरी की सेना ने अनिरुद्ध की सेना पर शतघ्नियों द्वारा आक्रमण किया जिससे अनिरुद्ध की सेना जलने लगी। तब अनिरुद्ध ने पर्जन्यास्त्र छोडा जिससे शतघ्नियों की अग्नि शान्त हो गई। यह कथा भी संकेत देती है कि चम्पा नगरी में अग्नि या आदित्य रूपी क्षान्ति विद्यमान है। श्रीसूक्त में जिस ऋचा का उत्तर दिशा में विनियोग किया गया है, वह है – आदित्यवर्णे तपसोऽधि जाता वनस्पतिस्तव वृक्षोऽथ बिल्वः। तस्य फलानि तपसा नुदन्तु मायान्तरा याश्च बाह्या अलक्ष्मीः। इस ऋचा में चन्द्रमा का तो प्रत्यक्ष रूप से कोई उल्लेख नहीं है, अपितु आदित्य का है। ऐसा क्यों है, यह अन्वेषणीय है। बिल्व फल अस्थियों में मज्जा का प्रतीक हो सकता है। बिल्व फल की तुलना कर्ण की मञ्जूषा से भी की जा सकती है। और जैसा कि ऊपर के कथन संकेत देते हैं, बिल्व फल विज्ञानमय कोश का प्रतीक भी हो सकता है। वृन्दावन के साहित्य में चम्पकलता सखी को व्यञ्जन बनाने में निपुण, पात्र निर्माण में निपुण, तर्क द्वारा राधा के विरोधियों को तुष्ट करने वाली कहा गया है। वैदिक दृष्टिकोण से संभवतः अन्न तो दक्षिण दिशा में प्राप्त होता है और अन्नाद्य, अन्नों में सर्वश्रेष्ठ घृत, दधि, मधु आदि उत्तर दिशा में प्राप्त होते हैं। अन्न पाक का कार्य व्यान वायु द्वारा किया जाता है। सोमयाग में अन्नपाक का कार्य दक्षिणाग्नि पर किया जाता है। चम्पकलता सखी के पिता का नाम चण्डाक्ष कहा गया है। यह चन्द्राक्ष का पूर्व रूप हो सकता है। पुराणों में चम्पा नगरी की स्थिति पूर्व दिशा में भी कही गई है(अङ्ग देश के रूप में) और पश्चिम में भी(गर्ग संहिता में सिन्धु प्रान्त में स्थित चम्पा नगरी का उल्लेख आता है जिसका राजा विमल है जो अपनी कन्याओं को श्रीकृष्ण को अर्पित कर देता है)। उत्तर व दक्षिण दिशाओं को त्याग कर चम्पा की स्थिति पूर्व व पश्चिम में क्यों कही गई है, यह अन्वेषणीय है। 
ईशान कोण में श वर्ग की स्थिति कही गई है तथा लौह शल्य कहा गया है। ईशान कोण में पुराणों में हरिप्रिया गोपी की स्थिति का उल्लेख है। हरि स्थिति वह होती है जहां सारे पाप नष्ट हो चुके होते हैं, वृत्र मर चुका होता है। प्रिय स्थिति कौन सी होती है, इस विषय में ब्राह्मण ग्रन्थों में उल्लेख आते हैं कि चक्षु, प्राण, श्रोत्र, नासिका आदि देह के प्रत्येक अंग से प्रिय बनना है। अथर्ववेद में इस दिशा में विद्युत पुंश्चली की स्थिति का उल्लेख है जिसका विज्ञान स्तनयित्नु है और श्रुत व विश्रुत परिष्कन्द हैं। वृन्दावन में हरिप्रिया गोपी के तुल्य सुदेवी गोपी हो सकती है जिसके विषय में प्रत्यक्ष रूप से उल्लेख किया गया है कि वह हरिप्रिया है। सुदेवी गोपी की सेवा राधा के केश विन्यास करना, आंखों में अंजन लगाना, गात्र मर्दन करना आदि हैं। सुदेवी शुकों को प्रशिक्षण देती है, शकुन विद्या में निपुण है, बागवानी में निपुण है। शुक क्या होता है, यह सामरहस्योपनिषद में एक कथा के माध्यम से स्पष्ट किया गया है। एक वेदपाठी ब्राह्मण मृत्यु के पश्चात् शुक बनता है और एक कायस्थ मृत्यु के पश्चात् भ्रमर बनता है। भ्रमर/अलि की रुचि केवल रस ग्रहण करने में होती है। शुक को तो रस और विरस, दोनों को समान रूप से अपनाना है। सखी को आलि भी कहते हैं। अतः सखियां भ्रमरों का रूप हैं। यह कहा जा सकता है कि सुदेवी की स्थिति में मनुष्य यह निर्णय कर सकता है कि वेदों का वास्तविक अर्थ क्या है। शकुन कभी-कभी उत्पन्न होते हैं। इस विषय में अथर्ववेद का यह कथन उपयोगी हो सकता है कि यह दिशा विद्युत की है। यदि विद्युत की स्थिति होगी तो शकुन शकुन नहीं रह जाएंगे, वह जीवन की धारा बन जाएंगे। अग्नि पुराण में इस दिशा के रुद्रों के नाम बक, श्वेतोरस्क व भृगु आए हैं। बक की व्याख्या का प्रयास वेद के वङ्कु/बांका शब्द के आधार पर किया जा सकता है। बांकेबिहारी का नाम तो सर्वप्रसिद्ध है, लेकिन साधना के स्तर पर बांकापन क्या होगा, यह अन्वेषणीय है। बक की विशेषता यह होती है कि उसका लक्ष्य येन-केन-प्रकारेण अपने उद्देश्य की सिद्धि करना है।
नानातन्त्रशास्त्र के अनुसार विभिन्न तन्त्रों में प्रकट वर्णों के विभिन्न नाम(शब्दकल्पद्रुम से संगृहीत) :
क :
कः क्रोधीशो महाकाली कामदेवप्रकाशकः। कपाली तेजसः शान्तिर्वासुदेवो जयानलः॥ चक्री प्रजापतिः सृष्टिर्दक्षस्कन्धो विशाम्पतिः। अनन्तः पार्थिवो बिन्दुस्तापिनी परमात्मकः॥ वर्गाद्यश्च मुखी ब्रह्मा सखाद्योऽम्भः शिवो जलम्। माहेश्वरी तुला पुष्पा मङ्गलश्चरणं करः॥ नित्या कामेश्वरी मुख्यः कामरूपो गजेन्द्रकः। श्रीपुरं रमणो रङ्गकुसुमा परमात्मकः॥
ख :
खः प्रचण्डः कामरूपी ऋद्धिर्वह्निः सरस्वती। आकाशमिन्द्रियं दुर्गा चण्डीशस्तापिनी गुरुः॥ शिखण्डी दन्तजातीशः कफोणिर्गरुतो यदि। शून्यं कपाली कल्याणी सूर्पकर्णोऽजरामरः। शुभ्राग्नेया चण्ठलिङ्गो जना व्यङ्गारखड्गकौ॥
ग :
गोगौरी गौरवो गङ्गा गणेशो गोकुलेश्वरः। शार्ङ्गी पञ्चात्मको गाथा गन्धर्व्वः सर्व्वगः स्मृतिः॥ सर्व्वसिद्धिः प्रभा धूम्रा द्विजाख्यः शवदर्शनः। विश्वात्मा गौः पृथग्रूपा बालबद्धस्त्रिलोचनः॥ गीतं सरस्वती विद्या भोगिनी नन्दनो धरा। भोगवती च हृदयं ज्ञानं जालन्धरो लवः॥
घ : घः खड्गी घुर्घुरो घण्टी घण्टीशस्त्रिपुरान्तकः। वायुः शिवोत्तमः सत्या किङ्किणी घोरनायकः॥ मरीचिर्व्वरुणो मेधा कालरूपी च दाम्भिकः। लम्बोदरा ज्वालमूलं नन्देशो हननं ध्वनिः॥ त्रैलोक्यविद्या संहर्त्ता कामाख्यमनघामयः॥
ङ :
ङः शङ्खी भैरवश्चण्डो बिन्दूत्तंसः शिशुप्रियः। एकरुद्रो दक्षनखः खर्परो विषयस्पृहा॥ कान्तिः श्वेताह्वयो धीरो द्विजात्मा ज्वालिनी वियत्। मन्त्रशक्तिश्च मदनो विघ्नेशी चात्मनायकः॥ एकनेत्रो महानन्दो दुर्द्धरश्चन्द्रमा यतिः। शिवयोषा नीलकण्ठः कामेशी च मयांशुकौ॥
च : 
चः पुष्करो हली वाणी चात्मशक्तिः सुदर्शनः। चर्म्ममुण्डधरो भूत्वा महिषाचारसम्बिनी॥ एकरूपी रुचिः कूर्म्मश्चामुण्डा दीर्घबालुकः। वामबाहुर्म्मूलमाया चतुर्मूर्त्तिस्वरूपिणी॥ दयितश्च द्विनेत्रश्च लक्ष्मीस्त्रितयलोचनः। चन्दनं चन्द्रमा दैवश्चेतनो वृश्चिको बुधः॥ देवी केटमुखेच्छात्मा कौमारी पूर्व्वफाल्गुनी। अनङ्गमेखला वायुर्म्मेदिनी च मूलावती॥
छ :
छश्छन्दनं सुषुम्णा च पशुः पशुपतिर्म्मृतिः। निर्म्मलं तरलं वह्निर्भूतमात्रा विलासिनी॥ एकनेत्रश्च वृषली द्विशिरा वामकूर्परः। गोकर्णा लाङ्गली वामकाममत्ता सदाशिवः॥ माता निशाचरः पायुर्विक्षतः स्थितिशब्दकः॥
ज :
जः शवो वानरः शूली भोगदा विजया स्थिरा। ललदेवो जयो जेता धातकी सुमुखी विभुः॥ लम्बोदरी स्मृतिः शाखा सुप्रभा कर्त्तृकाधरा। दीर्घबाहू रुचिर्हंसो नन्दी तेजाः सुराधिपः॥ जवनो वेगितो वामी मानवाक्षः सदात्मकः। हृन्मारुतेश्वरो वेगी चामोदो मदविह्वलः॥
झ :
झो झङ्कारी गुहो झञ्झावायुः सत्यः षडुन्नतः। अजेशो द्राविणी नादः पाशी जिह्वा जलं स्थितिः॥ विराजेन्द्रो धनुर्हस्तः कर्क्कशो नादजः कुजः। दीर्घबाहुबलो रूपमाक्रन्दितः सुचञ्चलः॥ दुर्म्मुखो नष्ट आत्मवान् विकटा कुचमण्डलः॥ कलहंसप्रिया वामा अङ्गुलीमध्यपर्व्वकः। दक्षहासाट्टहासश्च पाथात्मा अञ्जनः स्वरः॥
ञ :
ञकारो बोधनी विश्वा कुण्डली मखदो वियत्। कौमारी नागविज्ञानी सव्याङ्गुलनखो वकः॥ शर्व्वेशश्चूर्णिता बुद्धिः स्वर्गात्मा घर्घरध्वनिः। घ(ध?)र्मैकपादः सुमुखो विरजा चन्दनेश्वरी॥ गायनः पुष्पधन्वा च रागात्मा च वराक्षिणी॥
ट :
टष्टङ्कारः कपाली च सोमवाः खेचरी ध्वनिः। मुकुन्दो विनदा पृथ्वी वैष्णवी वारुणी नवः॥ दक्षाङ्गकार्द्धचन्द्रश्च जरा भूतिः पुनर्भवः। बृहस्पतिर्धनुश्चित्रा प्रमोदा विमला कटिः॥ राजा गिरिर्म्महाधनुर्घ्राणात्मा सुमुखो मरुत्॥
ठ :
ठः शून्यो मञ्जरी बीजः पाणिनी लाङ्गली क्षया। वनजो नन्दनो जिह्वा सुनञ्जो घूर्णकः सुधा॥ वर्त्तुलः कुण्डलो वह्निरमृतं चन्द्रमण्डलः। दक्षजानूरुभावश्च देवभक्षो बृहद्ध्वनिः॥ एकपादो विभूतिश्च ललाटं सर्व्वमित्रकः। वृषघ्नो नलिनी विष्णुर्म्महेशो ग्रामणीः शशी॥
ड :
डः स्मृतिर्द्दारुको नन्दिरूपिणी योगिनी प्रियः। कौमारी शङ्करस्त्रासस्त्रिवक्रो नदरो ध्वनिः॥ दुरूहो जटिली भीमा द्विजिह्वः पृथिवी सती। कोरगिरिः क्षमा कान्तिर्नाभिः स्वाती च लोचनम्॥
ढ :
ढो ढक्का निर्णयः पूर्व्वो यज्ञेशादनदेश्वरः। अर्द्धनारीश्वरस्तोयमीश्वरी त्रिशिखो नवः॥ दक्षपादाङ्गुलेर्मूलं सिद्धिदण्डा विनायकः। प्रहासा त्रिवेरा ऋद्धिर्निर्गुणो निधनो ध्वनिः॥ विघ्नेशः पालिनी त्वक्काधारिणी क्रोडपुच्छकः। एलापुरं त्वगात्मा च विशाखा श्रीमनोरतिः॥
ण :
णो निर्गुणं रतिर्ज्ञानं जम्भनः पक्षिवाहनः। जया शम्भो नरकजित् निष्कला योगिनीप्रियः॥ द्विमुखं कोटवी श्रोत्रं समृद्धिर्बोधनी मता। त्रिनेत्रो मानुषीव्योमदक्षपादाङ्गुलेर्म्मुखः॥ माधवः शङ्खिनी वीरो नारायणश्च निर्णयः॥
त : 
तः पूतना हरिः शुद्धिः शक्ती शक्तिर्जटी ध्वजा। वामस्फिक्वामकट्यौ च कामिनी मध्यकर्णकः॥ आषाढी तण्डतुस्नश्च कामिका पृष्ठपुच्छकः। रत्नकश्च श्याममुखी वाराही मकरोऽरुणा॥ सुगतोऽर्द्धमुखा बुद्धजानुश्च क्रोडपुच्छकः। गन्धो विश्वामरुच्छत्रश्चानुराधा च सौरकः॥ जयन्तिपुलको भ्रान्तिरनङ्गमदनातुरा॥
थ :
थः स्थिरामी महाग्रन्थिर्ग्रन्थिग्राहो भयानकः। शिली शिरसिजो दण्डी भद्रकाली शिलोच्चयः॥ कृष्णो बुद्धिर्व्विकर्म्मा च दक्षनाशाधिपोऽमरः। वरदा भोगदा केशो वामजानुरसोऽनलः॥ लोलौजज्जयिनी गुह्यः शरच्चन्द्रविदारकः॥
द :
दोऽद्रीशो धातकिर्धाता दाता दलं कलत्रकम्। दीनं ज्ञानश्च दानश्च भक्तिराहवनी धरा॥ सुषुम्ना योगिनी सद्यः कुण्डलो वामगुल्फकः। कात्यायनी शिवा दुर्गा लङ्घना ना त्रिकण्डकी॥ स्वस्तिकः कुटिलारूपः कृष्णश्चोमा जितेन्द्रियः। धर्महृद्वामदेवश्च भ्रमा बहुसुचञ्चला॥ हरिद्रापुरमत्रौ च दक्षपाणिस्त्रिरेखकः॥
ध :
धो धनार्थो रुचिः स्थाणुः सात्वतो योगिनीप्रियः। मीनेशः शंङ्खिनी तोयं नागेशो विश्वपावनी॥ धिषणा धरणा चिन्ता नेत्रयुग्मं प्रियो मतिः। पीतवासा त्रिवर्णा च धाता धर्म्मप्लवङ्गमः॥ सन्दर्शो मोहनो लज्जा वज्रतुण्डाधरं धरा। वामपादाङ्गुलेर्म्मूलं ज्येष्ठा सुरपुरं भवः॥ स्पर्शात्मा दीर्घजङ्घा च धनेशो धनसञ्चयः॥
न :
नो गर्ज्जिनी क्षमा सौरिर्व्वारुणी विश्वपावनी। मेषश्च सविता नेत्रं दन्तुरोनारदोञ्जनः॥ ऊर्द्ध्वचामी द्विरण्डश्च वामपादाङ्गुलेर्मुखम्। वैनतेयस्तुतिर्व्वर्त्मस्तरणिर्व्वालिरागमः॥ वामनो ज्वालिनी दीर्घो निरीहः सुगतिर्व्वियत्। शब्दात्मा दीर्घघोणा च हस्तिनापुरमेचकौ॥ गिरिनायकनीलौ च शिवोऽनादिर्म्महामतिः॥
प :
पः पूरप्रियता तीक्ष्णा लोहितः पञ्चमो रमा। गुह्यकर्त्ता निधिः शेषः कालरात्रिः सुवाहिता॥ तपनः पालनः पाता पद्मरेणुर्निरञ्जनः। सावित्री पातिनी पानं वीरतत्त्वो धनुर्द्धरः। तक्षपार्श्वश्च सेनानी मरीचिः पवनः शनिः। उड्डीशं जयिनी कुम्भोऽलसं रेखा च मोहकः॥ मूला द्वितीयमिन्द्राणी लोकाक्षा मन आत्मनः॥
फ :
फः सखी दुर्गिणी धूम्रा वामपार्श्वो जनार्द्दनः। जया पादः शिखा रौद्री फेत्कारः शाखिनी प्रियः॥ उमा विहङ्गमः कालः कुब्जिनीप्रियपावकौ। प्रलयाग्निर्नीलपदाऽक्षरः पशुपतिः शशी॥ फुत्कारी यामिनी व्यक्ता पावनी मोहवर्द्धनः। निष्फलवागहङ्कारः प्रयागो ग्रामणीः फलम्॥
ब :
बो वनी भूधरो मार्गो घर्घरी लोचनप्रियः। प्रचेताः कलसः पक्षी स्थलगण्डः कपर्द्दिनी॥ पृष्ठवंशो भयामातुः शिखिवाहो युगन्धरः। मुखबिन्दूर्ब्बली घण्टा योद्धा त्रिलोचनप्रियः। सुरभिर्म्मुखविष्णुश्च संहारो वसुधाधिपः॥ षष्ठापुरं चपेटा च मोदको गगनं प्रति। पूर्व्वाषाढामध्यलिङ्गौ शनिः कुम्भतृतीयकौ॥
भ :
भः क्लिन्ना भ्रमरो भीमो विश्वमूर्त्तिर्निशाभवम्। द्विरण्डो भूषणो मूलं यज्ञसूत्रस्य वाचकः॥ नक्षत्रं भ्रमणा दीप्तिर्वयो भूमिः प्रयो नभः। नाभिर्भद्रं महाबाहुर्विश्वमूर्त्तिर्विताण्डकः॥ प्राणात्मा तापिनी वज्रा विश्वरूपी च चन्द्रिका। भीमसेनः सुधासेनः सुखो मायापुरं हरः॥
म :
मः काली क्लेशितः कालो महाकालो महान्तकः। वैकुण्ठो वसुधा चन्द्री रविः पुरुषराजकः॥ कालभद्रो जया मेधा विश्वदा दीप्तसंज्ञकः। जठरश्च भ्रमा मानं लक्ष्मीर्मातोग्रबन्धनौ॥ विषं शिवो महावीरः शशिप्रभा जनेश्वरः। प्रमत्तः प्रियसू रुद्रः सर्व्वाङ्गो वह्निमण्डलम्। मातङ्गमालिनी बिन्दूः श्रवणा भरथो वियत्॥
य :
यो वाणी वसुधा वायुर्व्विकृतिः पुरुषोत्तमः। युगान्तः श्वसनः शीघ्रो धूमार्च्चिः प्राणिसेवकः॥ शङ्खाभ्रमो जटी लोला वायुवेगी यशस्करी। सङ्कर्षणः क्षपा वालो हृदयं कपिलाप्रभा॥ आग्नेयो व्यापकस्त्यागो होमो यानं प्रमा सुखम्। चण्डः सर्व्वेश्वरी धूमश्चामुण्डा सुमुखेश्वरी॥ त्वगात्मा मलयो माता हंसिनी भृङ्गिनायकः। वेनमः शोषको मीनो धनिष्ठानङ्गवेदिनी। मेष्ठः सोमः पक्तिनामा पापहा प्राणसंज्ञकः॥
र :
रो रक्तः क्रोधिनी रेफः पावकस्त्वोजसो मतः। प्रकाशादर्शनो दीपो रतकृष्णापरं बली॥ भुजङ्गेशो मतिः सूर्य्यो धातुरक्तः प्रकाशकः। व्यापको रेवतीदासं कुक्ष्यंशो वह्निमण्डलम्॥ उग्ररेखा स्थूलदण्डो वेदकण्ठपला पुरा। प्रकृतिः सुगलो ब्रह्मशब्दश्च गायको धनम्॥ श्रीकण्ठ उष्मा हृदयं मुण्डी त्रिपुरसुन्दरी। सबिन्दूर्योनिजो ज्वाला श्रीशैलो विश्वतोमुखी॥
ल :
लश्चन्द्रः पूतना पृष्ठी माधवः शक्रवाचकः। बलानुजः पिनाकीशो व्यापको मांससंज्ञकः॥खड्गी नादोऽमृतं देवी लवणं वारुणीपतिः। शिखा वाणी क्रिया माता भामिनी कामिनी प्रिया॥ ज्वालिनी वेगिनी नादः प्रद्युम्नः शोषणो हरिः। विश्वात्ममन्त्रौ बली चेतो मेरुर्गिरिः कला रसः॥
व :
वो वाणो वारुणी सूक्ष्मा वरुणो देवसंज्ञकः। खड्गीशो ज्वालिनी वक्षः कलसध्वनिवाचकः॥ उत्कारीशस्तु नावीतो वज्रा स्फिक् सागरः शुचिः। त्रिधातुः शङ्करः श्रेष्ठी विशेषो यमसादनम्॥
श : 
शः सव्यश्च कामरूपी कामरूपो महामतिः। सौख्यनामा कुमारोऽस्थि श्रीकण्ठी वृषकेतनः॥ वृषघ्नः शयनं शान्ता सुभगा विस्फुलिङ्गिनी।मृत्युर्देवो महालक्ष्मीर्महेन्द्रः कुलकौलिनी॥ बाहुर्हंसो वियद्वक्त्रं हृदनङ्गाङ्कुशः खलः। वामोरुः पुण्डरीकात्मा कान्तिः कल्याणवाचकः॥ (योगिनीतन्त्र ३ भागे ७ पटले वर्णाभिधानम्)
ष :
षः श्वेतो वासुदेवश्च पीता प्राज्ञा विनायकः। परमेष्ठी वामबाहुः श्रेष्ठो गर्भविमोचनः॥ लम्बोदरो यमौजेशः कामधुक् कामधूमकः। सुश्रौ उश्ना वृषो लज्जा मरुद्भक्ष्यः प्रियः शिवः॥ सूर्य्यात्मा जठरः कोषो मत्ता वक्षो विदारिणी। कलकण्ठो मध्यभिन्ना युद्धात्मा मलपूः शिरः॥
अपि च।
षकारः श्वेत आख्यातो मूर्द्धन्यो वृषसंज्ञकः। पित्तं शक्तिश्च माया च महायोनिः स्वबिन्दुमत्॥ (मन्त्राभिधानम्)
स :
सो हंसः सुयशा विष्णुर्भृग्वीशश्चन्द्रसंज्ञकः। जगद्बीजं शक्तिनामा सोऽहं वेशवती भृगुः॥ प्रकृतिरीश्वरः शुद्धः प्रभा श्वेता कुलोज्ज्वलः। दक्षपादोऽमृतं ब्राह्मी परमात्मा परोऽक्षरः॥ सुरूपा च गुणेशो गौः कलकण्ठो वृकोदरी। प्राणाद्याश्च पुरादेवी लक्ष्मीः सोमो हिरण्यपूः। दुर्गोत्तारिणि सम्मोहाज्जीवो मूर्त्तिर्मनोहरः॥
ह :
हः शिवो गगनं हंसो नागलोकोऽम्बिकापतिः। नकुलीशो जगत्प्राणः प्राणेशः कपिलामलः॥ परमात्मात्मजो जीवो यवाकः शान्तिदोऽङ्गनः। मृगा भयाऽरुणा स्थाणुः क्रटकूपविरावणः॥ लक्ष्मीर्म्मविहरः शम्भुः प्राणशक्तिर्ललाटजः। स्वकोपवारणः शूली चैतन्यं पादपूरणः। महालक्ष्मीः परं शम्भुः शाखोठः सोममण्डलः॥
ळ :
ळः पृथ्वी विमला मेघो अनन्तोऽव्यवहासिता। व्यापिनी शिवदा केतुर्ज्जगत्सारतरं हठः॥ ग्लौर्मृडानी च वेदार्थसारो नारायणः स्वयम्। जठरो नकुलिः पीता शिवेशोऽनङ्गमालिनी॥ (-श्रीनन्दनभट्टाचार्य्यविरचित वर्णाभिधानम्)
क्ष :
क्षः कोपस्तुम्बुकः कालो रूक्षः सम्वर्त्तकः परः। नृसिंहो विद्युता माया महातेजा युगान्तकः॥ परात्मा क्रोधसंहारौ बलान्तो मेरुवाचकः। सर्व्वाङ्गः सागरः कामः संयोगान्त्यस्त्रिपूरकः॥ क्षेत्रपालो महाक्षोभो मातृकान्तानलः क्षयः। मुखं कव्यवहानन्ता कालजिह्वा गणेश्वरः। छायापुत्रश्च संघातो मलयश्रीर्ललाटकः॥

शिव पुराण में ९ प्रकार के नादों के जो गुण दिए गए हैं, उनके आधार पर अक्षमालिकोपनिषद में वर्णों के गुण तुलनीय हैं। उपरोक्त तालिका में प को वंश नाद के समकक्ष दिखाया गया है। इसका न्याय यह है कि वंशी को ओठों से लगाकर प्राणों को फूंका जाता है, तब वंशीनाद उत्पन्न होता है। यही स्थिति प वर्ग की भी है। प वर्ग के वर्णों का जनन ओठों के मिलने से होता है। त वर्ग के वर्णों को दन्त्य कहा जाता है क्योंकि उनका जनन तब होता है जब जिह्वाग्र दन्तों का स्पर्श करता है। दन्तों को वीणा के तन्तु/तार तथा जिह्वाग्र को तन्तुओं में क्षोभ उत्पन्न करने वाला कहा जा सकता है। यहां यह आपत्ति की जा सकती है कि सामान्य् रूप से तो जब जिह्वाग्र द्वारा दन्तों का स्पर्श किया जाता है तो कोई भी नाद प्रकट नहीं होता। इस संदर्भ में यह कहा जा सकता है कि वर्णमातृका की जो व्याख्या की गई है, वह वह है जिसका अनुभव बुद्धों ने किया है। जिह्वा का मधुमती होना अपेक्षित है। पुराणों में दन्तों में मरुतों की व संभवतः सर्पों की स्थिति का उल्लेख है। सामान्य रूप से तो दन्त निर्जीव प्रतीत होते हैं, उनके जीवित होने का प्रमाण तभी मिलता है जब उनमें किसी कारण से पीडा उत्पन्न हो जाती है। बुद्धों के दन्तों के क्या गुण होते होंगे, यह अन्वेषणीय है।  कांस्य नाद के संदर्भ में सुराकंस का उल्लेख किया जा सकता है। कंस नामक पात्र में सुरा ही रखी जा सकती है, सोम नहीं। कंस का राज्य हृदय रूपी मथुरा पर है जिसका अन्त हृदय चक्र/अनाहत चक्र के अन्दर विद्यमान वृन्दावन चक्र से प्रकट कृष्ण कर सकते हैं। च वर्ग के वर्णों को तालव्य कहा जाता है। इन वर्णों को शृङ्गनाद के अन्तर्गत रखा गया है जिसका स्पष्टीकरण अपेक्षित है। ट वर्ग के वर्णों को मूर्द्धन्य कहा जाता है और इनको घण्टानाद के समकक्ष कहा गया है। ट वर्ग में ड अक्षर के अधिपति के रूप में दारुकेश का उल्लेख है जिसकी शक्ति रूपिणी है। दारु काष्ठ को कहते हैं, वह काष्ठ जिससे प्राण निकल गए हैं, अथवा वह काष्ठ जिसमें प्राण प्रवेश नहीं कर सकते। इसका लाभ यह है कि यदि प्राण जल वाले किसी सिन्धु को पार करना हो तो दारु की नौका द्वारा किया जा सकता है। स्थल को पार करने के लिए दारु का रथ बनाया जा सकता है। घण्टा रव में यह सम्भावना विद्यमान है। घण्टारव घननाद के अन्तर्गत आता है, अर्थात् देह के जिन स्तरों पर प्राणों का प्रवेश नहीं हो पाता, जो जड हैं, वहां से घण्टानाद उत्पन्न होता है। ड से अगला वर्ण ढ है। वर्णमाला के वर्गों में तृतीय अक्षरों जैसे ग, ज, ड, द, ब को पृथिव्यात्मक तथा चतुर्थ अक्षरों जैसे घ, झ, ढ, ध, भ को जलात्मक कहा जाता है। जल से तात्पर्य प्राण से लिया जा सकता है। ढ अक्षर का अधिपति अर्धनारीश है। ण अक्षर व्योम रूप है। ण अक्षर का अधिपति उमाकान्त है। इससे संकेत मिलता है कि घण्टानाद में क्रमिक रूप से प्रकृति और पुरुष का भेद समाप्त हो रहा है, प्रकृति दिव्य रूप उमा धारण कर रही है।
य वर्ग के अन्तःस्थ वर्णों य, र, ल को दुन्दुभि नाद के अन्तर्गत रखा गया है। दुन्दुभि वाद्य के विषय में उल्लेख है कि “कांस्यभाजनगर्भोऽसौ वलयाभ्यां विवर्जितः”( श्री रामकृष्ण कवि द्वारा संगृहीत भरतकोश में सोमेश्वर का उद्धरण)। वलय का अर्थ एक तो घेरा होता है, दूसरा व, ल, य वर्ण भी हो सकते हैं। दुन्दुभि असुर का वध वालि ने किया था। इसका एक अर्थ यह हो सकता है कि दुन्दुभि के शब्द का विस्तार नहीं होता, घण्टारव की भांति वलय नहीं बनता। वालि इस कमी को दूर करता है। 
डा. शिवशङ्कर अवस्थी द्वारा लिखित शोध ग्रन्ध “मन्त्र और मातृकाओं का रहस्य” पृष्ठ ३० पर तन्त्रों के आधार पर नादों के नाम निम्नलिखित दिए गए हैं – 
१.चिणि २.चिणिचिणी ३.घण्टानाद ४.शङ्खनाद ५.तन्त्रीनाद ६.तालनाद ७.वेणुनाद ८.भेरीनाद ९. मृदङ्गनाद। 
इसके अतिरिक्त, स्वच्छन्द तन्त्र ११ पटल में नादों का वर्गीकरण ८ प्रकार से किया गया है तथा इन नादों को परिभाषित भी किया गया है – 
१.घोष, २.राव, ३.स्वन, ४.शब्द, ५.स्फोट, ६.ध्वनि, ७.झाङ्कार, ८.ध्वङ्कृति।

हंसोपनिषद १७ में दस नाद तथा उनके गुण निम्नलिखित हैं –
१. चिणि–चिञ्चिणीगात्र, २.चिञ्चिणी-गात्रभञ्जन, ३.घण्टानाद- खेदन, ४.शङ्खनाद-शिरकम्पन, ५.तन्त्रीनाद-तालुस्रवण, ६.तालनाद-अमृतनिषेवण, ७.वेणुनाद-गूढविज्ञान, ८.मृदङ्गनाद-परावाक्, ९.भेरीनाद-अदृश्यदेह तथा अमल दिव्यचक्षु, १०.मेघनाद-परमब्रह्म।
वर्णमातृकाओं का नक्षत्रों में विभाजन : नक्षत्रचक्र (शब्दकल्पद्रुम से साभार ग्रहण)
	
	नक्षत्र
	गण
	
	नक्षत्र
	गण

	अ
	अश्विनी
	देव
	ट
	चित्रा
	राक्षस

	आ
	अश्विनी
	देव
	ठ
	चित्रा
	राक्षस

	इ
	भरणी
	मानुष
	ड
	स्वाती
	देव

	ई
	कृत्तिका
	राक्षस
	ढ
	विशाखा
	राक्षस

	उ
	कृत्तिका
	राक्षस
	ण
	विशाखा
	राक्षस

	ऊ
	कृत्तिका
	राक्षस
	त
	अनुराधा
	देव

	ऋ
	रोहिणी
	मानुष
	थ
	अनुराधा
	देव

	ऋृ
	रोहिणी
	मानुष
	द
	अनुराधा
	देव

	लृ
	रोहिणी
	मानुष
	ध
	ज्येष्ठा
	राक्षस

	लॄ
	रोहिणी
	मानुष
	न
	मूल
	राक्षस

	ए
	मृगशिरा
	देव
	प
	मूल
	राक्षस

	ऐ
	आर्द्रा
	मानुष
	फ
	मूल
	राक्षस

	ओ
	पुनर्वसु
	देव
	ब
	पूर्व्वाषाढा
	मानुष

	औ
	पुनर्वसु
	देव
	भ
	उत्तराषाढा
	मानुष

	अं
	
	
	म
	श्रवण
	देव

	अः
	
	
	य
	धनिष्ठा
	राक्षस

	क
	पुष्य
	देव
	र
	धनिष्ठा
	राक्षस

	ख
	आश्लेषा
	राक्षस
	ल
	शतभिषा
	राक्षस

	ग
	आश्लेषा
	राक्षस
	व
	पूर्वाभाद्रपद
	मानुष

	घ
	मघा
	राक्षस
	श
	पूर्वाभाद्रपद
	मानुष

	ङ
	मघा
	राक्षस
	ष
	उत्तराभाद्रपद
	मानुष

	च
	पूर्वाफाल्गुनी
	मानुष
	स
	उत्तराभाद्रपद
	मानुष

	छ
	उत्तराफाल्गुनी
	मानुष
	ह
	उत्तराभाद्रपद
	मानुष

	ज
	उत्तराफाल्गुनी
	मानुष
	क्ष
	रेवती
	देव

	झ
	हस्त
	देव
	ळ
	रेवती
	देव

	ञ
	हस्त
	देव
	अं
	रेवती
	देव

	
	
	
	अः
	रेवती
	देव


वर्णमातृकाओं का ओंकार की कलाओं में विभाजन : प्रपञ्चसार तन्त्र तृतीय पटल में वर्णमातृकाओं का विभाजन ओंकार के नाद तथा अ, उ तथा म अक्षरों की कलाओं में निम्नलिखित प्रकार से किया गया है – 
अकार से उत्पन्न कलाएं :
	
	

	क
	सृष्टि

	ख
	ऋद्धि

	ग
	स्मृति

	घ
	मेधा

	ङ
	कान्ति

	च
	लक्ष्मी

	छ
	धृति

	ज
	स्थिरा

	झ
	स्थिति

	ञ
	सिद्धि


ओंकार के अवयवों की उपरोक्त कलाओं की शिव के सद्योजात आदि ५ रूपों की कलाओं से तुलना अपेक्षित है: 
अकारं ब्रह्मदैवत्यं हृदयं यावदध्वनि॥ कलाष्टकेन संयुक्तं कलयेत् सर्वजन्तुषु। सिद्धिर्ऋद्धिर्द्युतिर्लक्ष्मीर्मेधा कान्ति धृतिः स्वधा॥ सद्यो ब्रह्मकला एताः पश्चिमं व्याप्य संस्थिताः। - नेत्रतन्त्र अधिकार २२

पैर के अंगूठे से लेकर हृदयपर्यन्त अकार का मार्ग है। ब्रह्मदैवत्य, सद्योजातरूप अकार अपनी सिद्धि, ऋद्धि, द्युति, लक्ष्मी, मेधा, कान्ति, धृति और स्वधा – इन आठ कलाओं से संयुक्त होकर सम्पूर्ण प्राणियों में आकलित होता है। - मन्त्र और मातृकाओं का रहस्य, पृष्ठ६३
उकार से उत्पन्न कलाएं :
	
	

	ट
	जरा

	ठ
	पालिनी

	ड
	शान्ति

	ढ
	ऐश्वरी

	ण
	रति

	त
	कामिका

	थ
	वरदा

	द
	ह्लादिनी

	ध
	प्रीति

	न
	दीर्घा


तुलनीय : रजा रक्षा रतिः पाल्या काम्या तृष्णा मति क्रिया॥ वृद्धिर्माया(वृद्धिकाया) च नाडी च भ्रामणी मोहिनी तथा। वामदेवकला ह्येता वैष्णवांशे व्यवस्थिता॥ कण्ठान्तयावत् तद्व्याप्तमापो व्याप्य स्थितास्त्विमाः॥ - नेत्रतन्त्र अधिकार २२

उकारात्मक वामदेव की कलाएं : हृदय से लेकर कण्ठ तक वैष्णवांश में इनकी अवस्थिति है। पुरुषतत्त्व का यहां संकलन होता है।
मकार से उत्पन्न कलाएं :
	
	

	प
	तीक्ष्णा

	फ
	रौद्री

	ब
	भया

	भ
	निद्रा

	म
	तन्द्रा

	य
	क्षुत्

	र
	क्रोधिनी

	ल
	क्रिया

	व
	उत्कारी

	श
	मृत्यु


तुलनीय : तमो मोहा क्षुधा निद्रा मृत्युर्माया भया जरा॥ अघोरस्य कला ह्येता रौद्रांशे तु व्यवस्थिताः। ताल्वन्तयावत्तद्व्याप्तं तैजसी व्याप्तिरुत्तमा॥ - नेत्रतन्त्र, अधिकार २२

उकारात्मक अघोर शिव की कलाएं : कण्ठ से लेकर तालुपर्यन्त इनकी स्थिति है।
बिन्दु से उत्पन्न कलाएं :
	
	

	ष
	पीता

	स
	श्वेता

	ह
	अरुणा

	ळ
	असिता

	क्ष
	अनन्ता


तुलनीय : निवृत्तिश्च प्रतिष्ठा च विद्या शान्तिस्तथैव च। पुरुषस्य कला ह्येता ईश्वरे तु व्यवस्थिताः॥ वाय्वावरणमाश्रित्य विन्द्वन्तं यावदुज्ज्वलाः॥ - नेत्रतन्त्र, अधिकार २२

तत्पुरुष शिव की कलाएं : इनका स्थान भ्रूमध्य है। ये बिन्दुरूप ईश्वरतत्त्व में स्थित हैं।
ईशान कलाएं : तारा सुतारा तरणी तारयन्ती सुतारणी। द्वादशान्तपदारूढा तुर्यान्तास्तु कलाः स्मृताः। ईशानस्य कला ह्येताः पञ्च वै कारणात्मिकाः॥ स्थूलस्त्वेवं समाख्यातो ह्यध्वा वै ब्रह्मभूतजः। सूक्ष्मं चैवमतो वक्ष्ये ह्यध्वानं तु यथास्थितम्॥ - नेत्रतन्त्र, अधिकार २२
नाद से उत्पन्न १६ कलाएं :
	
	

	अ
	निवृत्ति

	आ
	प्रतिष्ठा

	इ
	विद्या

	ई
	शान्ति

	उ
	इन्धिका

	ऊ
	दीपिका

	ऋ
	रेचिका

	ऋृ
	मोचिका

	लृ
	परा

	लॄ
	सूक्ष्मा

	ए
	सूक्ष्मामृता

	ऐ
	ज्ञानामृता

	ओ
	आप्यायिनी

	औ
	व्यापिनी

	अं
	व्योमरूपा

	अः
	अनन्ता


तुलनीय : ज्योत्स्ना ज्योत्स्नावती चैव सुप्रभा विमला शिवा। अर्द्धचन्द्रकला ह्येताः सर्वज्ञपदसंस्थिताः॥ रुन्धनी रोधनी रौद्री ज्ञानबोधा तमोपहा। निरोधिकाकला ह्येताः सर्वदेवनिरोधिकाः॥ इन्धिका दीपिका चैव रोचिका मोचिका तथा। ऊर्ध्वगामिन्य इत्येताः कला नादसमुद्भवाः॥ सूक्ष्मा चैव सुसूक्ष्मा च ह्यमृतामृतसम्भवा। व्यापिनी चैव विख्याता शक्तितत्त्वसमाश्रिताः। - नेत्रतन्त्र, अधिकार २२
वर्णमातृका व ओषधियां (संदर्भ?): 
	
	
	
	
	
	
	
	

	अ
	चन्दन
	क
	बिल्व
	त
	कुश
	य
	भृङ्गराज

	आ
	रक्त चन्दन
	ख
	पृश्निपर्णी
	थ
	कृष्णशंखपुष्पी
	र
	अपराजिता

	इ
	अगरु
	ग
	चित्रक
	द
	रोहिण
	ल
	तालमूली

	ई
	कर्पूर
	घ
	लवङ्ग
	ध
	स्योनाक
	व
	कृताञ्जलि

	उ
	उशीर
	ङ
	कर्त्तृण
	न
	बृहती
	श
	दूर्वा

	ऊ
	कुष्ठ
	च
	कट्फल
	प
	पाटल
	ष
	श्रीदेवी

	ऋ
	वाल
	छ
	वन्दि
	फ
	मूषकपर्णी
	स
	कुमारी

	ऋृ
	कुंकुम
	ज
	उदुम्बर
	ब
	तुलसी
	ह
	भारङ्गी

	लृ
	जातीफल
	झ
	पाषाणभेद
	भ

संदर्भ
*पृथिव्या रूपं स्पर्शा अन्तरिक्षस्योष्मणो दिवः स्वरा अग्ने रूपं स्पर्शा वायोरूष्णाण आदित्यस्य स्वरा ऋग्वेदस्य रूपं स्पर्शा यजुर्वेदस्योष्माणः सामवेदस्य स्वराश्चक्षुषो रूपं स्पर्शाः श्रोत्रस्योष्माणो मनसः स्वराः प्राणस्य रूपं स्पर्शा अपानस्योष्माणो व्यानस्य स्वराः – ऐतरेय आरण्यक ३.२.५
*बीजयोन्यात्मकाद् भेदात् द्विधा बीजं स्वरा मताः। कादिभिश्च स्मृता योनिर्नवधावर्ग-भेदतः॥ बीजमत्र शिवः शक्तिर्योनिरित्यभिधीयते॥ - मालिनीविजयोत्तरतन्त्र, तृ.अधि.
समस्त वर्ण बीज और योनि भेद से दो प्रकार के हैं। ककारादि व्यञ्जन योनि और स्वर-वर्ण बीज कहे जाते हैं। बीज शिवरूप और योनिवर्ण शक्तिरूप हैं।
*आद्यन्तस्वरषट्कस्य मध्यमं यच्चतुष्टयम्। वर्णानामागमधनैस्तन्नपुंसकमीरितम्॥ - प्रपंचसार तन्त्र तृ.पटल

स्वरों में ह्रस्व अ, इ, उ, ए, ओ और बिन्दु ये पुरुष वर्ण हैं; आ, ई, ऊ, ऐ, औ और विसर्ग स्त्री वर्ण हैं। अवशिष्ट चार ऋ, ऋृ लृ, लॄ ये नपुंसक वर्ण कहलाते हैं। ह्रस्व स्वर शिवमय और दीर्घ शक्तिमय हैं। 
*एकारौकारयोः दीर्घत्वेऽपि अत्र पारिभाषिकं ह्रस्वत्वम्। इमे ह्रस्वदीर्घाः क्रमात् शिवशक्तिमयाः। - पदार्थादर्श, शारदातिलक टीका पृ. ६६
*अकाराद्याः स्वरा धूम्राः सिन्दूराभास्तु कादयः। डादिफान्ता गौरवर्णा अरुणाः पञ्च वादयः। लकाराद्याः काञ्चनाभाः हकारान्त्यौ तडिन्निभौ॥ - सनत्कुमार संहिता

अकारादि स्वरों का वर्ण धूम्र है। क से लेकर ट तक सभी वर्ण सिन्दूराभ हैं। ड से फ तक वर्णों का रंग गौर है। तथा पांच ब आदि अरुण वर्ण एवं लकारादि पांच स्वर्ण वर्ण हैं। ह और क्ष ये तडित वर्ण हैं।
*






